
ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 1 ᐅᕙᙵᑦ 7 ᓯᑎᐱᕆ, 2018 

 

ᐱᒋᐊᕈᑎᒋᓯᒪᔭᖓ 

ᐃᒡᓗᑖᖅᑎᑦᑎᓂᕐᒥᒃ ᐊᑐᖅᑕᐅᔾᔪᓯᐅᕙᒃᑐᑦ 

ᐃᓱᒪᓕᐅᕆᓂᐊᕐᓗᑎᒃ ᓇᓂ ᓄᑖᓂ ᐃᒡᓗᓕᐅᕐᓂᐊᕐᓂᖏᓐᓂᒃ ᐊᒻᒪ ᖃᔅᓯᐅᓂᐊᕐᓂᖏᓐᓂᒃ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐃᒡᓗᑖᖅᑎᑦᑎᓂᕐᒥᒃ 

ᐊᑐᖅᑕᐅᔾᔪᓯᖓ ᒪᑯᑎᒎᓈᖃᑦᑕᖅᑐᖅ ᐱᔭᐅᔭᕆᐊᖃᕐᓂᒃᑯᑦ ᓇᐃᓴᐅᑎᑎᒍᑦ, ᐊᒻᒪ ᒫᓐᓇ ᖃᔅᓯᐅᓂᖏᑦ ᐃᒡᓗᖁᑎᒋᔭᐅᔪᑦ ᖃᐅᔨᓇᓱᒡᓗᑎᒃ ᐱᔭᕆᐊᖃᕐᓂᕐᒧᑦ 

ᓇᓗᓇᐃᔭᕐᓯᒪᔪᑦ ᐳᓴᓐᑎᑎᒍ ᒫᓐᓇ ᐱᖁᑎᒋᔭᐅᔪᓂᒃ. ᓄᓇᓖᑦ ᓇᓗᓇᐃᕐᑕᐅᓯᒪᖃᑦᑕᖅᑐᑦ ᐳᓴᓐᑎᑎᒍ ᐊᒻᒪᓗ ᓄᑖᓂ ᐱᑖᕐᑎᑦᑎᓕᕐᐸᒃᖢᑎᒃ ᑖᓐᓇ ᒪᓕᒃᖢᒍ.  

ᓇᐃᓴᐅᓯᕆᓂᖅ ᐊᑐᖅᑕᐅᕙᒃᑐᖅ ᓇᓂ ᐃᒡᓗᑖᖅᑎᑦᑎᓂᐊᕐᓂᖓᓄᑦ ᐃᒪᐃᓕᖓᔪᑦ: 

ᐱᔭᕆᐊᖃᕐᓂᕐᒧᑦ ᓇᓗᓇᐃᕐᑕᐅᓯᒪᔪᑦ ᓇᐃᓴᐅᑎᑎᒍᑦ

ᒫᓐᓇ ᐃᒡᓗᖁᑎᒋᔭᐅᔪᑦ
=  ᐱᔭᕆᐊᖃᕐᓂᒃᑯᑦ ᓇᓗᓇᐃᕐᑕᐅᓯᒪᔪᑦ ᐳᓴᓐᑎᑎᒍᑦ ᐱᖁᑎᒋᔭᐅᔪᓂᓂᒃ 

ᑭᓲᒻᒪ ᐱᔭᕆᐊᖃᕐᓂᕐᒧᑦ ᓇᓗᓇᐃᔭᕐᓯᒪᔪᑦ? 

ᐱᔭᕆᐊᖃᕐᓂᕐᒧᑦ ᓇᓗᓇᐃᔭᕐᓯᒪᔪᑦ ᐊᑐᖅᑕᐅᕙᒃᑐᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖏᓐᓂᒃ, ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓂᑦ, ᖃᐅᔨᒪᓇᓱᒃᖢᑎᒃ ᖃᔅᓯᑦ 

ᐃᒡᓗᒃᓴᒥ ᐅᑕᕿᒻᒪᖔᑕ. ᐊᑐᓂ ᐃᒡᓗᑖᕋᓱᒃᑐᑦ ᐱᔭᕆᐊᖃᕐᓂᕐᒧᑦ ᓇᓗᓇᐃᔭᕐᓯᒪᔪᑦ ᓴᕿᔮᕈᑎᐅᕗᖅ ᐱᑕᖃᕆᐊᖃᕐᓂᖓᓂ ᐊᑕᐅᓯᒃᑲᓐᓂᕐᒥᒃ ᐃᒡᓗᒥ ᑕᕝᕙᓂ 

ᓄᓇᓕᖕᓂ. 

ᖃᓄᖅ ᑖᓐᓇ ᐱᓕᕆᔾᔪᓯᐅᔪᖅ ᐊᑐᖃᑦᑕᕐᒪ? 

ᓇᐃᓴᐅᓯᕆᓂᖅ ᐊᔪᙱᔾᔪᑎᐅᕗᖅ ᖃᐅᔨᓴᕈᓐᓇᕐᓂᕐᒥᒃ ᒪᑯᓂᖓ ᐃᒡᓗᑖᕆᐊᖃᓂᕐᒥᑦ ᒪᑯᑎᒎᓇᖅ ᐊᖏᔪᓂᒃ ᐊᒻᒪ ᒥᑭᑦᑐᓂᒃ ᓄᓇᓕᖕᓂᑦ. ᐃᒪᓐᓇᐅᙱᖔᖅᖢᑎᒃ 

ᐃᒡᓗᑖᖅᑎᑦᑎᕙᒡᓗᑎ ᓇᓗᓇᐃᖅᑕᐅᓯᒪᓂᒃᑯᑐᐃᓐᓇᖅ, ᐊᕕᒃᑐᐃᕙᒃᒪᑕ ᐱᔭᕆᐊᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᖃᔅᓯᐅᓂᖏ ᑕᐅᑐᒃᖢᒋ ᐃᒡᓗᐃᑦ ᖃᔅᓯᐅᓂᖏᑦ 

ᓄᓇᓕᖕᓂᑦ, ᓴᕿᑎᑦᑎᓇᓱᒃᖢᑎᒃ ᐳᓴᓐᑎᑎᒎᕐᓂᖓᓂ ᓇᓗᓇᐃᒃᑯᑎᐅᔪᒥᒃ ᐱᔭᐅᔭᕆᐊᖃᕐᓂᖅ ᑕᒪᐃᑎᒍᑦ. ᓄᓇᓖᑦ ᓇᓗᓇᐃᕐᑕᐅᓕᕐᖢᑎᒃ ᑕᕝᕘᓇ ᐳᓴᓐᑎᑎᒍᑦ. 

ᑕᒪᓐᓇ ᓇᐃᓴᐅᓯᕆᓂᖅ ᐃᒪᐃᑎᑦᑎᓇᓱᒃᑐᖅ ᐃᒡᓗᑖᕐᑎᑦᑎᓂᕐᒨᖓᔪᑦ ᓄᓇᕗᓕᒫᒧᑦ ᐊᔾᔨᒌᒃᑎᑦᑎᓂᒃᑰᕈᑎᐅᓪᓗᓂ, ᐊᒻᒪ ᑕᐃᒪᓐᓇᑦᑕᐃᓐᓇᐅᖏᓐᓇᖅᐸᒃᖢᓂ, ᐊᒻᒪᓗ 

ᓄᓇᓖᑦ ᓄᓇᕗᒥᑦ ᓇᓗᓇᙱᓛᒃᑯᑦ ᐃᒡᓗᑖᕆᐊᖃᖅᑐᑦ ᐱᑖᖅᑎᑕᐅᓇᔭᕐᖢᓂ ᐃᒡᓗᓕᐅᕐᓂᒃᑯᑦ. 

ᓇᓗᓇᐃᒃᑯᑎ ᖃᓄᖅ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐋᕿᒃᓯᓯᒪᒃᒪᖔᑦ ᐱᔭᕆᐊᖃᕐᓂᕐᒧᑦ ᓇᓗᓇᐃᔭᕐᓂᖅ ᐳᓴᓐᑎᑎᒎᓕᕐᓯᒪᓂᖓᓂᒃ ᒫᓐᓇ ᐃᒡᓗᒋᔭᐅᔪᓂᒃ:  

ᐅᖅᓱᖅᑑᖅᒥ ᒫᑦᓯ 2017-ᒥᑦ ᐱᔭᕆᐊᓖᑦ ᓇᓗᓇᐃᔭᕐᑕᐅᓯᒪᓂᖏ ᐃᒪᓐᓇᐅᓚᐅᕐᐳᖅ 92-ᓂ ᐃᒡᓗᓂ (ᐋᕿᒋᐊᕐᓯᒪᓪᓗᓂ ᐊᒃᑐᐃᒍᑎᐅᓇᔭᕐᑐᓂᒃ 

ᐸᕐᓇᒃᑕᐅᓯᒫᓂᒃᑐᓂ ᓴᓇᔭᐅᓂᐊᕐᑐᓂᒃ); ᐅᖅᓱᖅᑑᕐᒥᑦ ᐃᒡᓗᖃᕐᓂᖓ (ᒪᑯᐊ ᐃᓚᐅᓪᓗᑎᒃ ᒫᓐᓇ ᐱᓕᕆᐊᖑᔪᑦ ᐅᕝᕙᓘᓐᓃᑦ ᐸᕐᓇᒃᑕᐅᓯᒪᓕᕐᑐᑦ 

ᓴᓇᔭᐅᓂᕐᓂᕐᒥ) ᒫᓃᑦᑐᖅ 236, ᑕᐃᒪᓕ: 
𝟗𝟐

𝟐𝟑𝟔
=  𝟑𝟗% 

ᐅᖅᓱᖅᑑᖅ ᒫᓐᓇ ᐱᔭᕆᐊᖃᕐᓂᕐᒧᑦ ᐱᔭᕆᐊᖃᕐᓂᐅᑉ ᐳᓴᓐᑎᑎᒍ ᐃᒪᐃᑉᐳᖅ 39% ᑖᓐᓇᓗ ᑎᓴᒪᒋᔭᐅᓪᓗᓂ ᖁᑦᑎᓛᓂᒃ ᓄᓇᓕᖕᓂ ᓄᓇᕗᒥᑦ, ᐊᒻᒪᓗ 

ᐋᕿᒃᑕᐅᓕᖅᖢᓂ ᑎᓴᒪᒋᔭᐅᓂᕐᒥᒃ ᓄᓇᓕᒃᑎᒍᑦ ᓇᓗᓇᐃᔭᕈᑎᓂᒃ. 



ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 2 ᐅᕙᙵᑦ 7 ᓯᑎᐱᕆ, 2018 

 

ᓇᐃᓴᐅᓯᕆᓂᖅ ᓴᕿᑎᑦᑎᓯᒪᔪᖅ ᖃᔅᓯᒃᑲᓐᓂᕐᓂᒃ ᐃᒡᓗᓂ ᐱᔭᕆᐊᖃᕐᓂᕐᒥᑦ ᓄᓇᓕᖕᓂᑦ ᐱᔭᕆᐊᖃᕐᓂᕐᒧᑦ ᓇᓗᓇᐃᔭᕐᓯᒪᔪᑦ ᐱᑕᖃᕈᓐᓃᖁᓪᓗᒋᑦ. 

ᓇᓗᓇᐃᒃᑯᑎᐅᔪᒥᑦ ᐅᖅᓱᖅᑑᕐᒥ, ᓄᓇᓖᑦ ᐅᓄᕐᓯᕚᓪᓕᖅᑎᑦᑎᔭᕆᐊᖃᖅᑐᑦ ᐃᒡᓗᖏᓐᓂ 39%-ᒥᑦ ᑕᒪᒃᑯᐊ ᑭᖑᕙᕆᐊᕈᑎᐅᓯᒪᔪᑦ ᐱᑕᖃᕈᓐᓃᕐᑎᓐᓂᐊᕐᓗᒋ 

ᐃᒡᓗᑖᒃᑲᓐᓂᕐᓂᕐᒧᑦ. 

ᐊᒃᑐᐃᒍᑎ ᐃᒡᓗᑖᖅᑎᑦᑎᓂᕐᒥᒃ ᐊᑐᖅᑕᐅᔾᔪᓯᐅᕙᒃᑑᑉ ᓄᓇᓕᒃᑎᒍᑦ 

ᑐᕌᒐᕆᔭᐅᔪᖅ ᐃᒡᓗᑖᖅᑎᑦᑎᓂᕐᒥᒃ ᐊᑐᖅᑕᐅᔾᔪᓯᐅᕙᒃᑐᒧ ᐱᓕᕆᐊᖃᕐᓗᑎᒃ ᓄᓇᕗᒥᑦ ᐃᒡᓗᖃᙱᓗᐊᕐᓂᖅ ᐱᓕᕆᐊᕆᔭᐅᓗᓂ ᓈᒻᒪᓈᕐᓯᒪᔪᒃᑯᑦ ᑕᒪᐃᓐᓄᑦ 

ᓄᓇᓕᖕᓄᑦ. ᑕᒪᓐᓇ ᑐᑭᖃᕐᑐᖅ ᐃᒪᓐᓇ ᒥᒃᖠᕚᓪᓕᕐᑎᓪᓗᒍ ᐊᑯᑦᑐᓂᐅᔪᑦ ᐃᒡᓗᑖᕆᐊᖃᕐᓂᒃᑯᑦ ᐱᔭᐅᔭᕆᐊᖃᕐᓃᑦ ᓄᓇᓕᒃᑎᒍᑦ, ᐊᒻᒪ ᓇᓕᒧᒌᙱᑎᑦᑎᓂᕐᒥᑦ 

ᐱᑕᖃᕈᓐᓃᕐᑎᑦᑎᓗᑎᒃ ᓄᓇᓖᒃ ᐱᔭᕆᐊᖃᕐᓂᖏᑦᑎᒍᑦ. 

ᑕᐃᒪᙵᑦ ᐱᒋᐊᓕᕐᑎᑕᐅᓚᐅᕐᑎᓪᓗᒍ ᐊᑐᖅᑕᐅᔾᔪᓯᐅᕙᒃᑐᖅ ᑐᓂᓯᖃᑦᑕᕐᓂᕐᒥᒃ ᐆᒪᙵᑦ $100 ᒥᓕᐊᓐᑖᓚᐃ ᒐᕙᒪᑐᖃᒃᑯᓐᓂᑦ ᐃᑲᔫᓯᐊᖅᑖᕆᔭᐅᔪᑦ 2013-ᒥᑦ, 

ᐱᔭᕆᐊᖃᕐᓂᖅ ᓴᕿᑎᑦᑎᔾᔪᑎᐅᕗᖅ ᐊᔾᔨᒌᖕᓂᒃᑰᕈᑎᐅᓂᕐᓴᒥᒃ ᓄᓇᓕᓕᒫᓂᒃ. ᒪᑯᐊ ᐱᔭᕆᐊᖃᕐᓂᕐᒧᑦ ᐳᓴᓐᑎᖑᕐᓯᒪᔪᑦ ᐃᒡᓗᖃᕐᓂᒃᑯᑦ ᐊᔾᔨᒌᖃᑦᑕᙱᑦᑐᖅ 

ᐊᕐᕌᒍᑎᒍᑦ, ᒪᓕᒃᖢᓂ ᓄᑖᓂ ᐱᔭᕆᐊᖃᕐᓂᕐᒧᑦ ᓇᓗᓇᐃᔭᕐᑕᐅᓯᒪᔪᓄᑦ, ᐊᑐᓂ ᓄᑖᖅ ᐃᒡᓗᑖᖅᑎᑦᑎᓂᖅ ᐱᑕᖃᖅᑎᑦᑎᓂᕐᓴᐅᒍᑎᐅᕗᖅ ᓇᓕᒧᒌᒃᑎᑦᑎᓂᕐᒥᒃ 

ᓄᓇᓕᖕᓂ, ᓇᓗᓇᐃᕐᓯᒪᔭᐅᔪᑎᑐᑦ ᐊᑖᒍ. 

ᐱᐅᓯᕚᓪᓕᖅᑎᑦᑎᓂᖅ ᐊᒻᒪ ᐋᕿᒋᐊᒃᑲᓐᓂᕐᓂᖅ ᓇᐃᓴᐅᓯᕆᓂᖅ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓯᒪᕗᑦ ᑲᔪᓯᓂᐊᕐᖢᑎᒡᓗ ᓄᑖᙳᕆᐊᖅᑎᑦᑎᕙᒡᓗᑎᒃ ᐊᒻᒪ ᐱᐅᓯᕚᓪᓕᖅᑎᑦᑎᕙᒡᓗᑎᒃ ᓇᐃᓴᐅᓯᕆᓂᕐᒥᒃ ᑕᒪᒃᑯᐊ ᐃᑲᔫᑎᑦ 

ᐃᒡᓗᓕᐅᕐᓂᕐᒧᑦ ᐃᑲᔫᑎᖃᖅᑎᑕᐅᓇᓱᒃᖢᑎᒃ ᓄᓇᕗᒻᒥᐅᓂᒃ ᓈᒻᒪᓛᒃᑯᑦ ᐊᒻᒪ ᐊᑐᕈᓐᓇᓛᖑᓂᖓᒍᓪᓗ. 

ᓲᕐᓗ, ᑕᐃᒪᙵᑦ 2015/16-ᒥ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᐊᑐᕐᓯᒪᕗᑦ ᒥᑭᑦᑐᒥᒃ ᓄᑖᙳᕆᐊᕐᓯᒪᔪᓂ ᐱᑖᕆᐊᖃᕐᓂᕐᒧᑦ ᓇᓗᓇᐃᔭᕐᓯᒪᔪᑦ ᓇᐃᓴᐅᑎᖏᓐᓂ 

ᐃᓚᖃᕐᖢᓂ ᑕᒪᐃᓐᓂ ᐃᒡᓗᑖᕋᓱᒃᑐᓂᒃ ᐊᑭᓕᒃᓴᖃᕋᓗᐊᕈᑎᒡᓘᓐᓃᑦ. ᐅᓇ ᐱᕕᖃᕈᑎᐅᓂᕐᓴᐅᔪᖅ ᓈᒻᒪᓈᕐᓯᒪᓂᕐᒥᒃ ᓇᓗᓇᐃᔭᐃᓯᒪᓂᕐᒥᒃ ᐱᔭᕆᐊᖃᕐᓂᕐᒧᑦ 

ᓄᓇᓕᖕᓂ ᐊᑐᓂ, ᐊᒻᒪᓗ ᐊᑐᖅᑕᐅᖃᑦᑕᕐᓂᐊᕐᖢᓂ ᓯᕗᒧᑦ ᐱᕙᓪᓕᐊᓂᕐᒧᑦ. 

ᓯᕗᓂᒃᓴᒥ ᐃᓱᒪᒋᔭᕆᐊᖃᕐᑐᑦ 

ᓄᑕᐅᙱᓐᓂᕐᓴᑦ ᐃᒡᓗᐃᑦ: ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖏᑦ ᓄᑕᐅᔪᓐᓃᕐᐸᓪᓕᐊᖕᒪᑕ ᐊᒻᒥᓱᑦ ᐊᑐᕐᓂᖏᓐᓂᒃ ᐃᓱᓕᑦᑎᓕᖅᖢᑎᒃ ᐃᓱᓕᑦᑎᓪᓗᑎᒡᓘᓐᓃᑦ. 

ᓄᑕᐅᙱᑦᑐᑦ ᐃᒡᓗᐃᑦ ᓴᓇᔭᐅᒃᑲᓐᓂᕆᐊᖃᓪᓚᕆᒃᑐ, ᐃᓛᓐᓂ ᓈᒻᒪᙱᑦᑐᒥ ᐊᒻᒪᓗ ᐊᓯᔾᔨᖅᑕᐅᔭᕆᐊᖃᓕᕐᖢᑎᒃ. ᐱᔾᔪᑎᒋᓪᓗᒍ ᐃᒡᓗᑭᒃᓴᓗᐊᕐᓂᐊᓗᒃ, ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯ ᑲᔪᓯᔪᑦ ᓄᑕᐅᙱᑦᑐᓂᒃ ᐃᒡᓗᓂ ᑲᒪᒋᔭᖃᕐᓂᕐᒥᒃ. ᐃᓱᒪᒋᔭᖃᕐᓂᖅ ᐋᕿᒃᓱᐃᑲᓐᓂᕐᓂᕐᒥᒃ ᓄᑕᐅᙱᑦᑐᓂᒃ ᐃᒡᓗᓂ ᐃᓱᒪᒋᔭᐅᑎᓪᓗᒍ ᐊᒻᒪ 

ᐃᑲᔫᑎᒃᓴᑦ ᐊᓯᔾᔩᓂᕐᒥ ᓯᕗᓪᓕᐅᔾᔭᐅᔭᕆᐊᖃᕐᓂᖏᑦᑎᒍ ᒫᓐᓇ ᐱᔭᐅᔭᕆᐊᖃᕐᓂᖏᓐᓂᒃᒍᑦ ᓄᑖᓂ ᐃᒡᓗᓕᐅᕐᓂᕐᒧᑦ. ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᖃᐅᔨᓴᕐᑐᑦ ᖃᓄᖅ 

ᐱᐅᓂᖅᐹᒃᑯᑦ ᓄᑕᐅᙱᓐᓂᕐᓴᑦ ᐃᒡᓗᐃ ᐊᓯᔾᔨᖅᑕᐅᔭᕆᐊᖃᕐᑐᓂᒃ ᒪᑯᓇᙵᑦ ᐊᑐᐃᓐᓇᐅᔪᓂᒃ ᐃᒡᓗᓂ ᐸᕐᓇᐅᓯᐅᕐᐸᓪᓕᐊᓂᒃᑯᑦ. 

ᐃᓄᒋᐊᓗᐊᕐᓂᖅ: ᐃᓚᖏᑦᑎᒍᑦ, ᐃᒡᓗᖃᖅᑐᑦ ᐃᓛᓐᓂ “ᐃᓄᒋᐊᓗᐊᓕᕐᑎᑕᐅᖃᑦᑕᕐᒪᑕ”, ᑖᓐᓇᓗ ᑐᑭᖃᖅᖢᓂ ᐃᒡᓗᕈᓯᖏᑦ ᑖᒃᑯᓄᖓ ᐊᓄᓗᐊᕐᓂᖏᓐᓄᑦ. 

ᑕᐃᒪᐃᒃᑯᓂᓕ, ᑖᒃᑯᐊ ᐃᒡᓗᒥ ᐊᑐᖅᑐᐊᕐᑐᑦ ᐊᓯᖔᖓᓂ ᒥᑭᓐᓂᕐᓴᒥ ᐃᒡᓗᑖᕐᑎᑕᐅᓪᓗᐊᕐᑐᑦ ᐊᑐᐃᓐᓇᖅᑕᖃᕈᓂ ᐃᓄᒋᐊᖕᓂᕐᓴᑦ ᐃᓚᒌᑦ ᐃᓂᖃᕈᓐᓇᕐᓯᓂᐊᕐᒪᑕ 

ᐊᒻᒪᓗ ᒥᒃᖠᕚᓪᓕᕈᑎᐅᓗᓂ ᐃᒡᓗᑭᒃᓴᕐᓂᕐᒥ ᐱᔭᕆᐊᖃᕐᓂᕐᒥᒃ. 



ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 3 ᐅᕙᙵᑦ 7 ᓯᑎᐱᕆ, 2018 

 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᐊᕐᑐ ᖃᓄᖅ ᐃᓚᓕᐅᑎᔪᓐᓇᕆᐊᒃᓴᖏᓐᓂᒃ ᐆᑎᕈᑎᐅᓇᔭᕐᑐᖅ “ᐃᓄᒋᐊᓗᐊᕐᓂᕐᒧᑦ” ᐃᒡᓗᑖᖅᑎᑦᑎᓂᕐᒧᑦ ᓇᐃᓴᐅᓯᕆᓂᒃᑯᑦ. 

ᐃᓄᒋᐊᓗᐊᖃᕐᑕᕐᓂᕐᒧᑦ ᑎᑎᖃᑦ ᒪᓕᒃᑕᐅᔪᓐᓇᓗᐊᙱᒻᒪᑕ ᑕᒪᒃᑯᐊ ᐃᓄᐃᑦ ᐅᑕᕿᔪᑦ ᓄᑖᓂᒃ ᐃᒡᓗᑖᕈᑎᒃᓴᓂᒃ ᑎᑎᕋᖃᑦᑕᐃᓐᓇᕈᑎᒃ. ᑕᐃᒪᓐᓇᓕ, 

ᐋᕿᒋᐊᒃᑲᓐᓂᕐᑕᐅᓂᖓ ᓇᐃᓴᐅᓯᕆᓂᒃᑯ ᑖᓐᓇ ᐃᓚᐅᑎᑕᐅᓂᐊᕐᓗᓂ ᓈᒻᒪᙱᓕᐅᕈᑎᐅᓇᔭᕐᑐᓂᒃ ᓇᓗᓇᐃᔭᐃᕙᓪᓕᐊᓂᒥ ᐱᑕᖃᙱᑎᑦᑎᓂᕐᓴᐅᓗᓂ ᐊᒻᒪᓗ 

ᓄᓇᓕᖕᓂ ᐃᒡᓗᓕᕆᔨᓂᒃ ᐱᓕᕆᐊᑎᒍᑦ ᐅᓄᕈᓐᓃᖅᐹᓪᓕᕐᑎᑦᑎᕙᓪᓕᐊᓗᑎᒃ ᐃᓄᒋᐊᓗᐊᕐᓂᕐᒥᑦ ᑕᒪᒃᑯᐊ ᐃᒡᓗᖁᑎᒋᔭᐅᔪᑦ ᐊᑐᖅᑕᐅᓂᕐᓴᐅᒍᑎ ᐊᑐᕈᑎᖏᑦᑎᒍᑦ. 

ᓴᓇᔭᐅᓯᒪᓂᖓ ᐊᑐᖅᑕᐅᓂᖏᑦ: ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᐱᓕᕆᓕᑐᐃᓐᓇᕆᐊᖃᕐᒥᔪᑦ ᐸᕐᓇᐅᓯᐅᕐᐸᒡᓗᑎᒃ ᐊᕐᕋᒎᖕᓄᑦ ᒪᕐᕉᖕᓄᑦ, ᑕᒪᒃᑯᐊᓗ ᐱᔭᕆᐊᖃᕐᓂᕐᒧᑦ 

ᖃᐅᔨᓴᕈᑎᐅᔪᑦ ᐊᑐᕐᑕᐅᓗᑎᒃ ᐸᕐᓇᐅᓯᐅᕐᓂᕐᒥ ᐃᒡᓗᓕᐅᕐᓂᒃᓴᒧᑦ ᐊᕐᕌᒎᒃ ᒪᕐᕉᒃ ᓯᕗᓂᐊᒍᑦ ᐸᕐᓇᒃᓯᒪᔪᓂᒃ. 

ᐊᐱᖁᑎᐅᒐᔪᓛᑦ 

ᓄᓇᓕᒋᔭᐅᔪᖅ ᐃᒡᓗᓕᐅᕐᕕᐅᔾᔮᙱᒃᑯᓂ ᑕᒪᑐᒪᓂ ᐅᑭᐅᕐᒥ, ᑭᖑᓪᓕᕐᒥᓪᓗ ᐃᒡᓗᑖᖅᑐᒃᓴᓂᒃ ᐃᑲᔫᑎᒃᓴᓂ ᐱᑎᑕᐅᓇᔭᕐᐹ? 

ᑕᐃᒪᐃᙱᑐᐃᓐᓇᕆᐊᓕᒃ. ᓯᕗᒧᑦ ᐱᓇᓱᐊᖅᖢᓂ, ᑕᒪᕐᒥᒃ ᐃᒡᓗᓕᐅᕐᓂᐅᔪᑦ ᑐᓂᔭᐅᔪᑦ, ᖃᓄᑐᐃᓐᓇᖅ ᐃᑲᔫᑎᖃᕋᓗᐊᕈᑎᒃ, ᓴᓇᔭᐅᓇᔭᕐᑐᑦ ᐱᔭᐅᔭᕆᐊᖃᕐᓂᒃᑯᑦ. 

ᓄᓇᓕᒃ ᐱᔭᕆᐊᖃᓛᖑᒍᓂ, ᒪᓕᒃᖢᓂ ᐱᔾᔪᑎᒋᔭᐅᔪᑎᒍᑦ, ᑐᓂᔭᐅᓂᖓᓂᒃ, ᑕᐃᒪᓕ ᐃᒡᓗᓕᐅᕐᑐᖃᓕᕋᔭᕐᑐᖅ. 

ᐊᓯᖏᓐᓂᒃ ᒪᓕᖃᑦᑕᖅᐸᑦ ᐃᓱᒪᓕᐅᕆᑎᓪᓗᒐ ᓇᐃᓴᐅᓯᕆᓂᒃᑯᑦ ᐃᒡᓗᓕᕆᓂᕐᒦ? 

ᐄ. ᐃᓱᒪᓕᐅᕆᓂᖅ ᓇᓕᐊᒃ ᓄᓇᓕᒃ ᐃᑲᔫᑎᑖᕈᓂ ᐱᔭᕆᐊᖃᕐᓂᕐᒧᑦ ᐳᓴᓐᑎᑎᒍᑦ, ᐊᒻᒪ ᐃᓂᒃᓴᖃᕐᓂᒃᑰᕋᔭᕐᒥᔪᖅ ᓄᓇᒥ, ᐊᒻᒪᓗ ᐃᒡᓗᒧᑦ ᐃᑲᔫᑎᒃᓴᐅᓇᔭᖅᑐᓂᒃ. 

ᑕᐃᒪᓐᓇᐸᓗᒃᑕᐅᖅ, ᖃᔅᓯᐅᓂᖏ ᓄᑖᑦ ᐃᒡᓗᓕᐅᕐᑕᐅᓂᐊᕐᑐ ᓂᕈᐊᖅᑕᐅᔪᓂᒃ ᓄᓇᓕᖕᓂ ᐊᒻᒪ ᑐᙵᕕᖃᕐᒥᔪᑦ ᓄᓇᖃᕐᓂᕐᒥᑦ ᐊᒻᒪ ᐃᑲᔫᑎᒃᓴᐅᓇᔭᖅᑐᓂᒃ. 

ᓄᓇᓕᒃ ᓂᕈᐊᕆᔭᐅᒍᓂ ᐃᒡᓗᓕᐅᕐᕕᐅᓂᐊᕐᓗᓂ ᓄᑖᓂᒃ ᐃᒡᓗᒃᓴᓂᒃ, ᑖᒃᑯᐊ ᐱᔭᕆᐊᖃᕐᓂᒃᑯᑦ ᓇᓗᓇᐃᔭᕐᓯᒪᔪᑦ ᕿᒥᕐᕈᐊᖅᑕᐅᖃᑦᑕᖅᑐᑦ ᑕᒻᒪᕐᓯᒪᙱᒃᑲᓗᐊᕐᒪᖔᑦ 

ᐊᒻᒪ ᓈᒻᒪᒃᑐᒃᑯᑦ ᑐᓂᔭᐅᓯᒪᒐᓗᐊᕐᒪᖔᑦ. ᑖᓐᓇ ᕿᒥᕐᕈᐊᕐᓂᐅᔪᖅ ᓴᕿᑎᑦᑎᔾᔪᑎᐅᒍᓂ ᓈᒻᒪᙱᓕᐅᕈᑎᐅᓇᔭᕐᑐᒥ ᐱᔭᕆᐊᖃᕐᓂᒃᑯᑦ, ᑖᓐᓇ 

ᐊᒃᑐᐃᒍᑎᖃᑐᐃᓐᓇᕆᐊᓕᒃ ᑐᓂᔭᐅᓇᔭᕐᓂᕐᒧᑦ. 

ᐊᔪᕐᓇᙱᑦᑕᕌᖓᑦ, ᓄᓇ ᐊᑐᐃᓐᓇᐅᓂᖓ ᐅᕝᕙᓘᓐᓃᑦ ᐊᓯᖏᓐᓄᑦ ᐊᒃᑐᐃᒍᑎᖃᕈᓂ ᐃᒡᓗᓕᐅᕐᓂᕐᒥᒃ, ᓴᓇᔭᐅᓂᖓ ᑭᖑᕙᕆᐊᕐᑕᐅᓕᕋᔭᕐᑐᖅ. 

ᖃᓄᕐᓕ ᐊᑐᕐᑕᐅᔾᔪᓯᐅᕙᒃᑐᖅ ᐃᒡᓗᑖᖅᑎᑦᑎᓂᕐᒥᒃ ᐊᔾᔨᒌᒃᑎᑦᑎᓂᕐᓴᐅᕙ? 

ᐱᔭᕆᐊᖃᕐᓂᕐᒧᑦ ᓇᓗᓇᐃᕐᑕᐅᓯᒪᔪ ᐳᓴᓐᑎᑎᒎᖓᓪᓗᑎ ᒫᓐᓇ ᐃᒡᓗᖁᑎᒋᔭᐅᔪᓂᒃ ᐃᒡᓗᑖᖅᑎᑦᑎᓂᕐᒥᒃ ᐊᔾᔨᒌᒃᑎᑦᑎᓂᕐᓴᐅᓐᓇᖅᐳᖅ ᓲᖃᐃᒻᒪ ᑕᐅᑐᒍᑎᐅᓂᕐᓴᐅᖕᒪᑦ 

ᐃᒡᓗᖃᕆᐊᖃᕐᓂᖅ ᒪᐅᓇ ᓄᓇᓖᑦ ᑖᔅᓱᒥᖓ ᐊᐅᓚᒍᑎᖃᕈᓐᓇᕐᓂᖓᓂᒃ; ᐃᒪᓐᓇᐅᙱᑦᑐᒻ ᖃᔅᓯᐅᓂᖏᑦ ᐃᒡᓗᑖᕋᓱᖕᓂᐅᔪᓂᒃ ᐱᔭᕆᐊᖃᕐᓂᒃᑯᑦ 

ᓇᓗᓇᐃᕐᑕᐅᓯᒪᔪᓂᒃ. 

ᓲᕐᓗ: 

 ᑎᑭᕋᕐᔪᐊᖅ ᐊᒻᒪ ᕿᑭᖅᑕᖅᔪᐊᖅ ᐊᔾᔨᒌᐸᓘᖕᓂ ᐅᓄᕐᓂᖏᑦᑎᒍ ᐱᓇᓱᒃᑐᖃᖅᐳᑦ ᐱᔭᕆᐊᖃᕐᓂᒃᑯᑦ ᓇᓗᓇᐃᔭᕐᓯᒪᔪᑎᒍᑦ. ᑎᑭᖢᒍ ᒫᑦᓯ 2017, ᕿᑭᖅᑕᖅᔪᐊᖅ 

33-ᓂᒃ ᐃᒡᓗᑖᕈᑎᒃᓴᖃᓚᐅᕐᑐ ᐱᔭᕆᐊᖃᕐᓂᒃᑯᑦ. ᑕᒪᐅᓇᑦᑕᐃᓐᓇᖅ, ᑎᑭᕋᕐᔪᐊᖅ 34-ᓂ ᐃᒡᓗᑖᕈᑎᒃᓴᖃᖅᖢᑎᒃ. ᑖᒃᑯᐊ ᓇᐃᓴᐅᑏᒃ ᖃᓂᒌᖕᓂᖏᓐᓄᑦ, 

ᐊᔪᕐᓇᕋᔭᓚᐅᕐᑐᖅ ᓇᓕᐊᒃ ᓄᓇᓕᒃ ᑐᓂᔭᐅᓇᔭᕆᐊᒃᓴᖓᓂᒃ ᐊᒥᓲᓂᕐᓴᓂᒃ ᐃᒡᓗᒃᓴᓂᒃ. 



ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 4 ᐅᕙᙵᑦ 7 ᓯᑎᐱᕆ, 2018 

 

ᐃᓪᓗᑖᕆᐊᖃᓪᓚᕆᓐᓂᖓ: 

33

ᒫᓐᓇ

ᐃᒡᓗᖁᑎᒋᔭᐅᔪᑦ: 

142

ᕿᑭᖅᑕᕐᔪᐊᖅ

ᐃᓪᓗᑖᕆᐊᖃᓪᓚᕆᓐᓂᖓ: 34

ᒫᓐᓇ

ᐃᒡᓗᖁᑎᒋᔭᐅᔪᑦ: 83

ᑎᑭᕋᕐᔪᐊᖅ

 ᑭᓯᐊᓂᓕ, ᕿᑭᖅᑕᖅᔪᐊᖅ ᐃᒡᓗᖃᖅᖢᓂ 142-ᓂ, ᑕᕝᕙᓂᓕ ᑎᑭᕋᕐᔪᐊᕐᒥᑦ 83-ᓂ ᐃᒡᓗᖃᖅᐳᑦ ᐃᒡᓗᖃᕆᐊᓕᒃᑎᒍᑦ. 

 ᕿᑭᖅᑕᖅᔪᐊᖅ ᐱᔭᕆᐊᖃᕐᓂᒃᑯᑦ ᓇᓗᓇᐃᕐᑕᐅᓯᒪᔪᑦ ᐳᓴᓐᑎᑎᒍᑦ ᐃᒡᓗᖃᕐᓂᖏᓐᓂᒃ 23%-ᒥᑦ ᑐᖓᐅᑦᑎᓯᒪᓗᐊᕐᓂᖏᓐᓂᒃ ᐅᕝᕙᓘᓐᓃᑦ ᐱᔭᕆᐊᖃᕐᓂᖏᓐᓂᒃ 

ᐊᒃᓱᓪᓘᓐᓃᑦ ᒪᕐᕉᖕᓂ ᐃᒡᓗᒃᑲᓐᓂᕐᓂᒃ ᖁᓕᓄᑦ ᐃᒡᓗᒋᓕᕐᑕᖏᓐᓄᑦ. 

 ᐃᒡᓗᐊᒍᓪᓕ, ᐱᔭᕆᐊᖃᕐᓂᒃᑯᑦ ᓇᓗᓇᐃᒃᑯᑎ ᐳᓴᓐᑎᑎᒍ ᒫᓐᓇ ᐃᒡᓗᒋᔭᐅᔪᑎᒍ ᑎᑭᕋᕐᔪᐊᕐᒧᑦ ᓴᕿᑎᑦᑎᓯᒪᕗᖅ 41%-ᒥ ᐊᒥᒐᕐᓯᓗᐊᕐᓂᖏᓐᓂᒃ ᐅᕝᕙᓘᓐᓃᑦ 

ᐱᔭᕆᐊᖃᕐᓂᖏᓐᓂᒃ ᒫᓂ ᑎᓴᒪᓂ ᐃᓗᒃᑲᓐᓂᕐᓂᒃ ᖁᓕᓄᑦ ᐃᒡᓗᒋᓕᕐᑕᖏᓐᓄᑦ. 

  ᐅᓇ ᑐᑭᖃᖅᑐᖅ ᒥᑭᑦᑐᑦ ᓄᓇᓖ ᐆᑐᓇᖅ ᑎᑭᕋᕐᔪᐊᖅᑎᑐᑦ ᓇᓕᒧᒃᓯᐅᑎᔭᐅᔪᓐᓇᕐᓂᖓᓂᒃ ᐊᖏᓂᕐᓴᓂᒃ ᓄᓇᓕᖕᓂᒃ, ᑖᒃᑯᐊᓗ ᐊᒥᓲᓂᕐᓴᓂᒃ ᐃᒡᓗᒃᑖᕈᑎᒃᓴᓂᒃ 

ᐱᓯᒪᓗᑎᒃ, ᐊᒻᒪᓗ ᐊᒥᓲᓂᕐᓴᓂᒃ ᐃᒡᓗᖃᖅᖢᑎᒃ ᐱᔭᐅᔭᕆᐊᓕᒃᑯᑦ. 

 

 

 

 

 

 

 

 

 

 

ᖃᓄᕐᓕ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᐊᐅᓚᑦᑎᕙᒃᐸᑦ ᐊᑭᓕᒐᒃᓴᓂᒃ ᐊᒻᒪ ᐱᐅᓯᕚᓪᓕᕐᑎᑦᑎᓗᑎᒃ ᐃᒡᓗᑖᖅᑎᑦᑎᕙᖕᓂᕐᒥ? 

ᖃᔅᓯᒐᓴᐅᖕᒪᑕ ᖃᓄᐃᓕᐅᕈᑎᐅᔪᑦ ᐊᑭᒃᓕᕚᓪᓕᕈᑎᐅᔪᓐᓇᖅᑐᑦ ᐊᒻᒪ ᐱᐅᓯᕚᓪᓕᕈᑎᒃᓴᑦ ᐃᒡᓗᖃᖅᑎᑦᑎᓂᕐᒥᒃ. ᑕᒪᕐᒥᒃ ᓄᓇᓖᑦ ᐅᖓᓯᒌᒃᑑᑎᐅᑎᓪᓗᒋ, 

ᐃᓂᒃᓴᖃᖅᑎᑦᑎᓂᖅ ᐊᑭᓕᒐᒃᓴᓄᑦ ᐊᒻᒪ ᓴᓇᓂᕐᒧᑦ ᐊᑐᕈᑎᐅᓂᕐᓴᐅᕙᒃᐳᑦ. ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᓴᓇᓂᕐᓴᐅᕙᒃᑐᑦ ᑕᓪᓕᒪᐅᓕᖓᔪᓂᒃ ᐃᒡᓗᒃᓴᓂ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ (ᐃᓚᖏᑦ ᑕᐃᒪᐃᙱᒃᑲᓗᐊᖅᖢᑎᒃ, ᐱᓗᐊᕐᖢᓂ ᐃᖃᓗᐃᑦ ᖁᕝᕙᓯᓂᕐᓴᒦᓐᓂᕐᒧᑦ ᐊᓯᖏᓐᓂ ᐃᒡᓗᖃᕆᐊᖃᕐᒪᑕ). ᓴᓇᓗᑎ ᐅᓄᙱᓛᒃᑯᑦ ᒪᕐᕉᖕᓂ 

ᑕᓪᓕᒪᐅᓕᖓᔪᓂᒃ ᐃᒡᓗᒃᓴᓂ ᐊᑕᐅᑦᑎᒃᑯᑦ, ᑖᓐᓇ ᐃᒡᓗ ᐊᑭᖓ ᐊᑦᑎᖕᓂᕐᓴᐅᖃᑦᑕᕐᒪᑦ ᓴᓇᓂᕐᒥᒡᓕ ᐊᑕᐅᓯᕐᒥ ᑕᓪᓕᒪᐅᓕᖓᔪᒥᑦ ᐃᒡᓗᒥᑦ. 

ᓈᒻᒪᓈᕐᓯᒪᔭᕌᖓᑦ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᐊᑭᒃᑐᕋᐅᑎᑦᑎᓇᔭᕐᑐᑦ ᐃᖅᑲᓇᐃᔭᕐᑎᓄᑦ ᐃᒡᓗᓕᐅᕐᓂᕐᒥᑦ ᐊᒻᒪ ᐃᓄᖕᓄᑦ ᐃᒡᓗᒃᓴᓂ ᐃᓚᒌᒃᑎᑕᐅᓗᑎᒃ 

ᐊᑕᐅᓯᕐᑎᑐᑦ ᓴᓇᔭᕆᐊᓕᒃᑎᑐᑦ ᑮᓇᐅᔭᑎᒍᑦ ᓈᒻᒪᖕᓂᕐᓴᐅᖁᒧᑦ. 

ᐊᕐᕌᒍ 2019/20 ᑐᓂᓯᓂᖅ – ᐃᑲᔫᑎᒃᓴᓂᒃ 



ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 5 ᐅᕙᙵᑦ 7 ᓯᑎᐱᕆ, 2018 

 

ᐃᑲᔫᑎᒃᓴᑦ ᓄᑖᓄᑦ ᐃᒡᓗᒃᓴᓄᑦ ᐊᑐᐃᓐᓇᐅᔪᑦ ᑕᒪᐃᓐᓂ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪ ᒐᕙᒪᑐᖃᒃᑯᓐᓂᙶᖅᑐᓂᒃ. 2019/20-ᒥ ᓄᓇᕗᑦ ᒐᕙᒪᒃᑯ ᐃᓱᒪᔪᑦ ᐃᑲᔫᑎᒃᓴᖅ 

ᒫᓃᓐᓂᐊᕐᓂᖓᓂᒃ $17.5 ᒥᓕᐊᓐ; ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔫᑎᒃᓴᖏᑦ ᒫᓃᓐᓂᐊᕐᒪᑕ $25.5 ᒥᓕᐊᓐᖏᓐᓂᒃ ᐊᒻᒪ ᐊᒥᐊᒃᑯᕕᓃᑦ ᐃᑲᔫᑎᕕᓂᕐᓂᒃ 

ᐊᓂᒍᕐᓯᒪᔪᓂᒃ ᐊᕐᕌᒍᓂ ᐃᓱᒪᒋᔭᐅᔪᖅ ᒫᓃᓐᒋᐊᒃᓴᖓᓂ $7 ᒥᓕᐊᓐᖏᓐᓂᒃ ᑲᑎᖢᑎᒡᓗ ᓴᓇᔾᔪᑎᐅᔪᓐᓇᖅᑐᑦ ᒫᓂ $50 ᒥᓕᐊᓐᖏᓐᓂᒃ. 

ᐊᑭᓕᐅᑎᒃᓴᐅᓇᔭᕐᑐᑦ ᑕᒪᐃᓐᓄᑦ ᐃᒡᓗᒃᓴᓄᑦ ᐊᔾᔨᒌᙱᑉᐳᑦ ᐊᖏᓂᖓᓄᑦ, ᓄᓇᓕᖕᓄᑦ ᐊᒻᒪ ᐊᓯᖏᓐᓄᑦ ᖃᓄᐃᒍᑎᐅᓇᔭᕐᑐᓄᑦ. ᐃᒡᓗᒧᑦ ᐊᑭᓪᓗᐊᖑᕙᒃᑐᕐᓕ 

ᓴᓇᔭᐅᓂᖓ ᒫᓃᑦᑐᖅ $500 ᑕᐅᓴᓂᒃ. ᑕᐃᒪᐃᓐᓂᖓᓄᑦ, ᐊᕐᕌᒍᒧᑦ 2019/20-ᒥ, ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯ ᐃᓱᒪᔪᑦ ᐱᒋᐊᕐᑎᑦᑎᓂᐊᕆᐊᒃᓴᖏᓐᓂᒃ 100-ᓂᑦ 

ᓄᑖᓂᒃ ᐃᒡᓗᒃᓴᓂᒃ. ᐸᕐᓇᐅᓯᐅᕐᓯᒪᔪᖅ ᐃᒡᓗᓕᐅᕐᕕᐅᓂᐊᕐᑐᓂᒃ ᑖᒃᑯᓂᖓ ᐃᒡᓗᒃᓴᓂ ᓴᕿᔮᖅᑐᖅ ᒪᒃᐱᒐᖅ 6-ᒥᑦ. 

Expected impact: Needs lists changes based on Pre and Post 2019/2020 Construction 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 6 ᐅᕙᙵᑦ 7 ᓯᑎᐱᕆ, 2018 

 

Needs List as Percentage of Stock March 31, 2018 

New Housing Construction 2019/20 

Community 

Total Current 

Stock + 

planned 

(STOCK)* 

(Adjusted) 

 Waitlist March 

31, 2018 

Waitlist as  

a % Stock 
RANK 

Units 

Allocated 

%  

Increase  

Post Build  

Needs as % of 

Stock 

Iqaluit 540 360 67% 1 20 4% 61% 

Kugaaruk 161 101 63% 2 10 6% 53% 

Igloolik 285 170 60% 3 20 7% 49% 

Arviat 455 244 54% 4 20 4% 47% 

Gjoa Haven 241 125 52% 5 10 4% 46% 

Rankin Inlet 347 176 51% 6 10 3% 46% 

Cambridge Bay 291 144 49% 7 10 3% 45% 

Taloyoak 207 99 48% 8 
 

0% 48% 

Naujaat [Repulse] 181 85 47% 9 
 

0% 47% 

Whale Cove 83 38 46% 10 
 

0% 46% 

Kimmirut 104 47 45% 11 
 

0% 45% 

Sanikiluaq 194 84 43% 12 
 

0% 43% 

Arctic Bay 166 71 43% 13 
 

0% 43% 

Clyde River 192 79 41% 14 
 

0% 41% 

Cape Dorset 283 111 39% 15 
 

0% 39% 

Pangnirtung 300 109 36% 16 
 

0% 36% 

Kugluktuk 306 111 36% 17 
 

0% 36% 

Coral Harbour 178 63 35% 18 
 

0% 35% 

Qikiqtarjuaq 142 44 31% 19 
 

0% 31% 

Baker Lake 418 123 29% 20 
 

0% 29% 

Resolute Bay 49 13 27% 21 
 

0% 27% 

Hall Beach 164 43 26% 22 
 

0% 26% 

Pond Inlet 274 69 25% 23 
 

0% 25% 

Chesterfield Inlet 94 19 20% 24 
 

0% 20% 

Grise Fiord 41 2 5% 25 
 

0% 5% 

Total 5,696 2,530 44% 
 

100 2% 42% 

              

           



ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᓄᑖᖅ ᐃᒡᓗᒃᓴᓂᒃ ᓴᓇᕝᕕᐅᓂᐊᕐᑐᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕈᑎᒋᓯᒪᔭᖓ ᒪᒃᐱᒐᖅ 7 ᐅᕙᙵᑦ 7 ᓯᑎᐱᕆ, 2018 

 

 


